	     
ԱՄՓՈՓԱԹԵՐԹ

«ՊԵՏԱԿԱՆ ԵՎ ՀԱՆՐԱՅԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ՝ ՅՈՒՐԱՔԱՆՉՅՈՒՐ ՈՒՍՈՒՄՆԱԿԱՆ ՏԱՐՎԱ ԿՐԹԱԹՈՇԱԿՈՎ (ԼՐԻՎ ԿԱՄ ՄԱՍՆԱԿԻ) ԸՆԴՈՒՆԵԼՈՒԹՅԱՆ ՏԵՂԵՐԻ ՁԵՎԱՎՈՐՄԱՆ ԵՎ ԸՍՏ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՀԱՏԿԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	ՀՀ ֆինանսների նախարարություն
	29.02.2026 թ.
Մ-10328-2026


	1.	Ձեր սույն թվականի հունվարի 13-ի N 01/10.2/519-2026 գրությամբ ներկայացված՝ «Պետական և հանրային մասնագիտական ուսումնական հաստատությունների՝ յուրաքանչյուր ուսումնական տարվա կրթաթոշակով (լրիվ կամ մասնակի) ընդունելության տեղերի ձևավորման և ըստ մասնագիտական ուսումնական հաստատությունների հատկացնելու կարգը հաստատելու մասին» ՀՀ կառավարության որոշման նախագծի վերաբերյալ, բովանդակային առումով, առաջարկներ չունենք:

	Ընդունվել է։

	2.	Միաժամանակ հայտնում ենք, որ Նախագծին կից ներկայացված չէ վերջինիս ընդունման վերաբերյալ տեղեկանք-հիմնավորումը:
	Ընդունվել է։

	ՀՀ աշխատանքի և սոցիալական հարցերի նախարարություն


	29.01.2026 թ.
Մ-6888-2026


	1.Նախագծի հավելվածի 2-րդ կետի «բ» ենթակետը շարադրել հետևյալ խմբագրությամբ.
«բ) Հայաստանի Հանրապետության աշխատանքի և սոցիալական հարցերի  նախարարությունից՝ https://e-work.am/ հարթակում առկա թափուր աշխատատեղերի վերլուծության հիման վրա ձևավորված՝ գործատուների կողմից պահանջված մասնագիտությունների ցանկ, ինչպես նաև Միասնական սոցիալական ծառայության կողմից գործատուների հետ համագործակցության շրջանակում հավաքագրված՝ գործատուների կողմից պահանջված մասնագիտությունների ցանկ», քանի որ  «Սոցիալական աջակցության մասին օրենքում փոփոխություններ և լրացումներ կատարելու մասին» ՀՕ-97-Ն օրենքի (խմբագրված 03.02.02021թ. ՀՕ-70-Ն օրենքով) և ՀՀ կառավարության 2021 թվականի փետրվարի 25-ի N 251-Ն որոշման իրավակարգավորումների համաձայն՝ 2021 թվականի ապրիլի 1-ից դադարեցվել է Զբաղվածության պետական գործակալության գործունեությունը: Այս համատեքստում առաջարկվում է կարգում առկա ձևակերպումները համապատասխանեցնել պետական համակարգի՝ գործող օրենսդրությամբ սահմանված ինստիտուցիոնալ կառուցվածքին:

	Ընդունվել է։


























	2. Նախագծի հավելվածի 2-րդ կետի «գ» ենթակետում «տարիներին ամենաշատ աշխատանքի ընդունված» բառերը փոխարինել «տարիների ընթացքում աշխատանքի ընդունված անձանց մոտ առավել շատ հանդիպող» բառերով։ 

	Ընդունվել է։


	3. Նախագծի հավելվածի 2-րդ կետի «դ» ենթակետում «տվյալ մարզի» բառերից հետո լրացնել «աշխատաշուկայի» բառը և ենթակետից հանել «ինչպես նաև մարզի շուկայի պահանջներից» բառերը։


	Ընդունվել է։


	4. Նախագծի հավելվածի 4-րդ կետն առաջարկվում է հստակեցնել, քանի որ պարզ չէ, թե ինչու է բացառություն սահմանվում ոլորտային պետական ռազմավարական ծրագրերում գերակայությունների էական փոփոխության դեպքում:

	Ընդունվել է։
Որոշման նախագիծը մշակելիս հաշվի է առնվել, որ ՀՀ էկոնոմիկայի նախարարությունը հանդիսանում է տնտեսության զարգացման հիմնական պատասխանատուն՝ համագործակցելով ՀՀ շահագրգիռ բոլոր գերատեսչությունների՝ այդ թվում ՀՀ աշխատանքի և սոցիալական հարցերի նախարարության, և կազմակերպությունների հետ, և հիմք ընդունելով երկրի տնտեսական, սոցիալական, առողջապահական, մշակութային զարգացման կարիքները՝ ՀՀ կրթության, գիտության, մշակույթի և սպորտի նախարարություն ներկայացնի երեք տարիների գերակա ոլորտները:




	ՀՀ պետական եկամուտների կոմիտե

	20.01.2026 թ.
Մ-4127-2026


	Հայաստանի Հանրապետության պետական եկամուտների կոմիտեն քննարկել է 
«Պետական և հանրային մասնագիտական ուսումնական հաստատությունների՝ յուրաքանչյուր ուսումնական տարվա կրթաթոշակով (լրիվ կամ մասնակի) ընդունելության տեղերի ձևավորման և ըստ մասնագիտական ուսումնական հաստատությունների հատկացնելու կարգը հաստատելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։


	ՀՀ բարձր տեխնոլոգիական արդյունաբերության նախարարություն


	21.01.2026 թ.
Մ-4728-2026


	Ի պատասխան 2026 թվականի հունվարի 13-ի Ձեր թիվ 01/10.2/519-2026 գրության՝ տեղեկացնում ենք, որ ՀՀ բարձր տեխնոլոգիական արդյունաբերության նախարարությունը ներկայացված նախագծի վերաբերյալ առաջարկություններ չունի:
	Ընդունվել է։

	ՀՀ Էկոնոմիկայի նախարարություն


	21.01.2026 թ.
Մ-4695-2026


	
Ի պատասխան Ձեր՝ սույն թվականի հունվարի 13-ի N01/10.2/519-2026 գրության՝ հայտնում ենք, որ «Պետական և հանրային մասնագիտական ուսումնական հաստատությունների՝ յուրաքանչյուր ուսումնական տարվա կրթաթոշակով (լրիվ կամ մասնակի) ընդունելության տեղերի ձևավորման և ըստ մասնագիտական ուսումնական հաստատությունների հատկացնելու կարգը հաստատելու մասին» Կառավարության որոշման նախագծի վերաբերյալ Էկոնոմիկայի նախարարությունն իր դիրքորոշումը ներկայացրել է աշխատանքային քննարկման շրջանակում, որը հաշվի է առնվել լրամշակված նախագծում։
Միաժամանակ, որոշման նախագծում բացակայում է նախագծի հիմնավորումը, ուստի անհրաժեշտ է այն համապատասխանեցնել Կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կետի 2-րդ ենթակետի պահանջներին։
	Ընդունվել է:

	ՀՀ առողջապահության նախարարություն

	13.01.2026 թ.
Մ-4321-2026


	
Տեղեկացնում եմ Ձեզ, որ  Առողջապահության նախարարությունը «Պետական և հանրային մասնագիտական ուսումնական հաստատությունների՝ յուրաքանչյուր ուսումնական տարվա կրթաթոշակով (լրիվ կամ մասնակի) ընդունելության տեղերի ձևավորման և ըստ մասնագիտական ուսումնական հաստատությունների հատկացնելու կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է:

	ՀՀ արդարադատության նախարարություն

	07.04.2026 թ.
Մ-26694-2026


	
1․ Նախագծի 2-րդ կետով նշվել է, որ սույն որոշումն ուժի մեջ է մտնում 2026 թվականի ապրիլի 1-ից, ինչն ունի վերանայման կարիք, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է:
Նախագծի մեջ արվել է համապատասխան փոփոխություն։












	2․ Նախագծով հաստատված Հավելվածի 2-րդ կետով նշվել է, որ տեղերի հատկացումն իրականացնելու նպատակով Հայաստանի Հանրապետության կրթության, գիտության, մշակույթի և սպորտի նախարարությունը յուրաքանչյուր տարի մինչև հոկտեմբերի մեկը հավաքագրում է հետևյալ տեղեկատվությունը (․․․)։
Այս կապակցությամբ հարկ է նկատի ունենալ «Մասնագիտական կրթության և ուսուցման մասին» օրենքի (այսուհետ՝ Օրենք) 14-րդ հոդվածի 3-րդ մասը, համաձայն որի՝ Կառավարությունը առաջիկա ուսումնական տարվա և դրան հաջորդող երկու ուսումնական տարվա համար հաստատում է ըստ կրթական ծրագրի մակարդակների և ոլորտային որակավորումների նախատեսվող պետական կրթաթոշակների տոկոսային համամասնությունը՝ ելնելով երկրի տնտեսական, սոցիալական, առողջապահական, մշակութային զարգացման կարիքներից և համապատասխան որակավորմամբ (ուղղվածությամբ) մասնագետների պատրաստման անհրաժեշտությունից ու պետության ֆինանսական հնարավորություններից: Պետական բյուջեից տրվող կրթաթոշակների հաստատված տոկոսային համամասնությունը տարեկան կարող է փոփոխվել ոչ ավելի, քան 20 տոկոսով, բացառությամբ ոլորտային պետական ռազմավարական ծրագրերում գերակայությունների էական փոփոխության դեպքի։
Վերոգրյալից բխում է, որ կրթաթոշակային տեղերի ձևավորումն ու հատկացումը պետք է իրականացվեն վերոնշյալ ուղությունների վերաբերյալ հավաքագրված տեղեկատվության հիման վրա, ուստի առաջարկում ենք  ստացվող տեղեկատվության ուղղությունները համապատասխանեցնել Օրենքի 14-րդ հոդվածի 3-րդ մասով սահմանված ուղղություններին։
Միաժամանակ հայտնում ենք, որ Հավելվածի 2-րդ կետի կարգավորումից բխում է, որ սահմանվում է մի շարք պետական մարմիններից տեղեկատվության հավաքագրման պահանջ, մինչդեռ պարզ չէ, թե այդ մարմինների կողմից տեղեկատվության տրամադրումն ինչ ընթացակարգով է իրականացվելու։
Բացի այդ, Հավելվածի 2-րդ կետի ենթակետերի համարակալումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է մասնակի
ՀՀ մարզպետարաններից, ՀՀանրապետության վիճակագրական կոմիտեից, Կրթության կառավարման տեղեկատվական համակարգից՝ «edu2work» հարթակից, Մասնագիտական կրթության և ուսուցման ազգային խորհրդի կողմից ներկայացված մասնագիտությունների ցանկից, Մասնագիտական ուսումնական հաստատությունների կարիերայի կենտրոններից, ինչպես նաև  նախագծում նշված գերատեսչություններից աշխատանքային կարգով հավաքագրում է պահանջվող տեղեկատվությունը ՄԿՈՒ օրենքի 14-րդ հոդվածի 3-րդ մասով սահմանված ուղղությունների վերաբերյալ:


























Ընդունվել է:
Նախագծի մեջ կատարվել է համապատասխան փոփոխություն:


























	Նաև, նշված կետի «բ-է» ենթակետերում «։» կետադրական նշաններն անհրաժեշտ է փոխարինել «,» կետադրական նշաններով։
	Ընդունվել է:
Նախագծի մեջ կատարվել է համապատասխան փոփոխություն:


	Բացի այդ, Հավելվածի 2-րդ կետում «Տեղերի» բառն անհրաժեշտ է փոխարինել «Ընդունելության տեղերի» բառերով, նկատի ունենալով Հավելված 1-ի վերնագրում կիրառվող ձևակերպումը։

	Ընդունվել է:
Նախագծի մեջ կատարվել է համապատասխան փոփոխություն:


	ՀՀ վարչապետի աշխատակազմի  սոցիալական հարցերի վարչութուն
	27.05.2026 թ.
Մ֊38688-2026

	1. Նախագիծը, ներկայումս կիրառվող գործիքակազմի համեմատությամբ, ընդունելության տեղերի ձևավորման մեխանիզմի առումով «Մասնագիտական կրթության և ուսուցման մասին» օրենքի (այսուհետ՝ օրենք)  տրամաբանությունից բխող սկզբունքային փոփոխություն չի նախատեսում, ինչը լրացուցիչ հիմնավորման կարիք ունի:
	Ընդունվել է:


	2. Նախագծի հավելվածի՝ 
1) 2-րդ կետում սահմանվում է, թե ընդունելության տեղերի հատկացումը (պետք է լինի «ձևավորումը և հատկացումը») իրականացնելու նպատակով ԿԳՄՍ նախարարությունը որ կառույցներից և ինչ  տեղեկատվություն (պետք է լինի «տեղեկություններ») է հավաքագրում, սակայն, մեր կարծիքով նկարագրվող շրջանակը բավարար չէ նախագիծն օրենքի 14-րդ հոդվածի 3-րդ մասի պահանջներին ամբողջապես համապատասխանեցնելու համար: Մասնավորապես, օրենքի վերոհիշյալ պահանջները ենթադրում են, որ նախատեսվող պետական կրթաթոշակների տոկոսային համամասնությունը որոշվելու է՝ «ելնելով երկրի տնտեսական, սոցիալական, առողջապահական, մշակութային զարգացման կարիքներից և համապատասխան որակավորմամբ (ուղղվածությամբ) մասնագետների պատրաստման անհրաժեշտությունից ու պետության ֆինանսական հնարավորություններից», մինչդեռ նախագծի վերաբերելի կարգավորումներում անդրադարձ չկա երկրի առողջապահական, մշակութային զարգացման կարիքների վերհանմանը, պետության ֆինանսական հնարավորություններին, ինչպես նաև այն մասնագիտությունների համար կրթաթոշակներ նախատեսելուն, որոնց մասով հայտեր ներկայացված չեն, աշխատաշուկայում պահանջարկ չկա, սակայն դրանք անհրաժեշտ են պետության կարիքների համար.
2) 3-րդ կետի համաձայն՝ ԿԳՄՍ նախարարությունը կառավարության հաստատմանն է ներկայացնում հաջորդող 3  ուսումնական տարիների համար արհեստագործական և միջին մասնագիտական կրթական ծրագրի մակարդակների և ոլորտային որակավորումների նախատեսվող պետական կրթաթոշակների տոկոսային համամասնությունը, մինչդեռ օրենքի 14-րդ հոդվածի 3-րդ մասը նախատեսում է կառավարության կողմից պետական կրթաթոշակների տոկոսային համամասնության հաստատում «առաջիկա ուսումնական տարվա և դրան հաջորդող երկու ուսումնական տարվա համար».
3) 5-րդ կետի շարադրանքը ենթակա է խմբագրման՝ հաշվի առնելով շարադրանքը:

	Ընդունվել է:




